
ADRODDIAD I’R CABINET 

30 Gorffennaf 2015 
 
 
Aelod Cabinet: Cyng. Peredur Jenkins 

 
Pwnc: Canfod barn y cyhoedd ar doriadau posib 

 
Swyddog cyswllt: Meinir Owen 

 

 
Y penderfyniad a geisir 

 
1. Penderfynu ar ba doriadau posib y dylid ceisio barn y cyhoedd 

arnynt yn unol â rhan 3 yr adroddiad hwn 
2. I’r Cyngor llawn benderfynu ar lefel y toriadau ar faterion 

corfforaethol eu natur heb ganfod barn gyhoeddus ehangach yn 
unol â’r sylwadau yn 2.4 a 2.5 o’r adroddiad hwn. 

 

 
Barn yr aelod lleol 

 

Ddim yn fater lleol  

 

 

1. Cefndir a chyd-destun 

 

1.1 Bydd y Cabinet yn ymwybodol o’r bwlch ariannol sylweddol yr 
ydym yn ei wynebu yn sgil penderfyniadau’r Llywodraeth bresennol 
ar wariant cyhoeddus.  Er na fu iddo faintoli yn union ymhle y bydd 
gostyngiadau yn disgyn, cadarnhaodd y canghellor y cyfeiriad yn 
ei gyllideb diweddar gyda £20bn o doriadau i ddod yng ngwariant 
cyhoeddus dros oes y Senedd. 
 

1.2 Fel rhan o Strategaeth Ariannol y Cyngor rydym ar hyn o bryd yn 
taflunio bwlch ariannol tybiedig o tua £33m dros y tair blynedd 
2015/16 - 2017/18.   
 

1.3 Rydym yn cynllunio i gwrdd â’r bwlch hwnnw drwy: 

 
Cynlluniau effeithlonrwydd sydd eisoes wedi 
eu cymeradwyo gan y Cabinet 

13.6m 

Targed effeithlonrwydd ysgolion 4.3m 



Effeithlonrwydd pellach 6.0m 

Toriadau (rhagdybiaeth diweddaraf) 9.0m 

 
1.4 Mae’r angen i dorri £9m yn golygu gwneud penderfyniadau 

anodd, ac mae’n hanfodol felly ein bod yn canfod barn y 

cyhoedd ynglyn a’u blaenoriaethau nhw cyn dod i benderfyniad. 
 

1.5 Mae’r broses ymgynghori yma felly yn rhan hanfodol o’r broses o 
flaenoriaethu’r dyfodol fydd yn ei dro yn arwain at ddealltwriaeth 

o beth yw blaenoriaethau isaf bobl Gwynedd ac ymhle felly y 
dylem edrych am y toriadau yr ydym yn cael ein gorfodi i 

weithredu.  Fe fydd pwysigrwydd ac arwyddocad hyn i’r llwybr 
penderfynnu yn cael ei amlygu i drigolion Gwynedd fel rhan o’r 
broses.  Wrth gwrs ble’n berthnasol bydd angen cynnal asesiadau 

cydraddoldeb ac ymgynghoriadau penodol sydd yn ofynnol yn ôl 

y gyfraith a chloriannu’r canlyniadau wrth i’r Cyngor ddod i 
benderfyniad terfynol. 

 
1.6 O ran y broses hyd yma mae gwaith mewnol gyda’r Cabinet wedi 

ei gwblhau lle maent wedi adnabod posibiliadau torri hyd at 
£13m.  Fe adnabuwyd swm uwch na’r angen er mwyn rhoi 

dewislen i’r cyhoedd fel rhan o’r broses canfod barn. 

 
 

2. Gweithdai Craffu Aelodau 

 

2.1 Er mwyn sicrhau mewnbwn holl aelodau’r Cyngor i ddeall a 
chraffu rhesymeg y Cabinet ar ba doriadau posib y dylid canfod 

barn gyhoeddus arnynt fe gynhaliwyd 15 cyfarfod o’r Gweithdy 

Craffu gan ofyn i aelodau fynychu uchafswm o bum cyfarfod. 
  

2.2 Bu i 48 aelod allan o 61 aelod fynychu’r gweithdai (wedi diystyru 

aelodau’r Cabinet, y sedd wag a’r aelodau oedd methu 
mynychu oherwydd gwaeledd).   

 
2.3 Derbyniwyd amrywiol sylwadau gan yr aelodau ac mae’r rheini 

wedi eu nodi’n llawn gyferbyn a’r toriad posib perthnasol yn 
atodiad 1 – 10. 

 
2.4 Un sylw penodol gan aelodau sydd angen penderfyniad y 

Cabinet yw a ddylid canolbwyntio yn y broses canfod barn ar 

wasanaethau llinell flaen yn hytrach na materion corfforaethol eu 
natur sef materion sy’n ymwneud yn bennaf gyda threfniadau 



rheoli, llywodraethu a democratiaeth y Cyngor (gweler Atodiad 
6b, 7b, 8b, 9b a 10). 

 
2.5 Credaf y gellid cymryd yn ganiataol na fydd y cyhoedd yn 

dymuno rhoi blaenoriaeth i’r gwasanaethau yma uwchben y 

gwasanaethau y maent hwy yn eu derbyn yn uniongyrchol a 
thrwy beidio a’u cynnwys yn y broses canfod barn, byddai modd 

symleiddio’r broses a’i wneud yn fwy dealladwy i drigolion 
Gwynedd.  

 
2.6 Yn ogystal fe bwysleisiwyd gan yr aelodau fel rhan o’r broses 

canfod barn bod angen gosod cyd-destun o ran arbedion 

effeithlonrwydd cyffredinol ac yn benodol arbedion yng nghostau 
rheolaethol corfforaethol sydd wedi eu gwireddu / cynllunio ac fe 
ellid gwneud hynny i egluro beth yr ydym wedi ei wneud gyda 

chostau cefnogol y Cyngor. 

 
3. Ystyried y sylwadau 

 

3.1 Mae’r tabl yn 3.8 yn nodi sylwadau o’r gweithdai a nerth y 
sylwadau ar awgrymiadau cychwynnol y Cabinet sef:  

• toriadau posib lle na ddylid ceisio barn y cyhoedd gyda’r 
rhesymeg 

• toriadau posib lle dylid ceisio barn y cyhoedd ar doriad posib 
mwy neu llai nag awgrym cychwynnol y Cabinet gyda 
rhesymeg. 

 
3.2 ‘Rwyf, wedi paratoi argymhellion i’r Cabinet ar ôl ystyried y 

sylwadau, nerth y sylwadau ac wrth gwrs cyd-destun toriadau sy’n 
wynebu’r Cyngor. 
 

3.3 Gofynnir i’r Cabinet ystyried fy sylwadau a’r argymhellion a wneir 
gennyf  a phenderfynu ar y toriadau posib dylid ceisio barn y 
cyhoedd arnynt. 
 

3.4 Un pwynt amlwg yn hyn oll wrth gwrs yw mai prin iawn yw’r cynigion 
torri ar gyfer y maes Addysg a hynny pan mae’r gwasanaeth yn 
gwario £88m o’r £230m (neu 38%) o’r hyn y mae’r Cyngor yn ei 
wario. 
 

3.5 Y rheswm am hyn wrth gwrs yw ei fod yn anodd iawn torri ym maes 
Addysg ond nid yw hynny yr un fath a dweud na ellir bod yn fwy 
effeithlon. 



 
3.6 Mae’r Cabinet eisoes wedi gosod targed i’r ysgolion ddarganfod 

arbedion effeithlonrwydd gwerth £4.3m ac mae’r Gwasanaeth 
Addysg yn ganolog wedi adnabod arbedion effeithlonrwydd 
gwerth £690,000 sy’n rhoi cyfanswm o bron i £5m neu 5.7% o’r holl 
gyllideb. 
 

3.7 Gan ystyried fod y bwlch o £33m yn cynrychioli 14% o holl gyllideb y 
Cyngor, rhaid gofyn a yw’r cyfraniad yma yn ddigonol ac a ddylid 
ystyried a oes cyfleoedd pellach i fod yn fwy effeithlon o fewn y 
maes gan gyflawni mwy o arbedion heb gael ardrawiad ar 
safonau addysg.  Fel arall, mae cyfyngu’r cyfraniad Addysg i 5.7% 
ar £88m o wariant yn codi’r gostyngiad ar y £142m sy’n weddill i 
20% ar gyfartaledd : gyda’r £142m hwnnw yn cynnwys nifer o 
wasanaethau statudol na ellir eu torri.   



3.8 SYLWADAU’R AELODAU SY’N GROES I SYLWADAU’R CABINET 
 

Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

1 
Brecwast am 
ddim 

Canfod barn ar y 
ddwy opsiwn gan 
arbed £551,000 o 
ddileu’r 
ddarpariaeth 

7 aelod (allan o 35) o’r farn na ddylid 
canfod barn ar ddileu’r ddarpariaeth. 
10 aelod (allan o 35) o’r farn y dylid 
canfod barn ar godi ffi / lleihau oriau 
23 aelod (allan o 35) o’r farn y dylid 
canfod barn ar y ddwy elfen. 
 

Argymhellir cadw at y 
penderfyniad 
gwreiddiol i ganfod 
barn ar doriad posib o 
£551,000. 

2 
Ieuenctid  
 

Canfod barn ar 
ddileu’r Gwasanaeth 
ac arbed £819,310 

21 aelod (allan o 42) o’r farn y dylid 
canfod barn ar y graddefydd ond nid 
ar ddileu’r gwasanaeth cyfan gan y 
gallai arwain at gostau uwch.  Dylid 
cadw’r gwasanaeth craidd gan 
edrych ar arbedion effeithlonrwydd ar 
gyfer hynny. 
6 aelod (allan o 42) o’r farn na ddylid 
canfod barn ar unrhyw doriad a dylid 
gwarchod y gwasanaeth ar bob cyfrif 
ac edrych am arbedion 
effeithlonrwydd. 
1 aelod (allan o 42) o’r farn y dylid 
hepgor Ffermwyr Ifanc o’r toriad gan 
fod toriadau cenedlaethol eisoes 
wedi eu heffeithio arnynt. 
 

Argymhellir y dylid 
derbyn sylwadau’r 
aelodau ar y risg o 
ddileu’r gwasanaeth 
cyfan ond argymhellir 
parhau i ganfod barn 
ar doriad posib o 
£819,310 er mwyn 
derbyn barn y 
cyhoedd gan adael y 
penderfynu ar faint i’w 
dorri yn ystod y  broses 
penderfynu yn nes 
ymlaen.  



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

3 
Arlwyaeth 
Cynradd 

Canfod barn ar 
gynnig pecynnau 
bwyd yn unig. 
Canfod barn ar 
gynyddu pris cinio 
ysgol i’r rhai sy’n talu 
o £2.30 yn Medi 2016 
i oddeutu £3.00 y 
pryd 

Gwrthwynebiad cyffredinol i 
ddarparu pecyn bwyd yn unig. 
 
 
17 aelod (allan o 35) o’r farn na ddylid 
canfod barn ar gynyddu’r ffi gan bod 
y cynnydd yn rhy uchel o ran 
fforddiadwyedd 

Rwy’n derbyn 
sylwadau’r aelodau 
a’r ymdeimlad sydd tu 
ol iddynt.  Ond yng 
ngwyneb y  
cyfyngiadau opsiynau 
ym maes Addysg a’r 
angen i ystyried beth 
yw ymdeimlad y 
cyhoedd, argymhellaf 
y dylid parhau i 
ganfod barn ar y 
ddau opsiwn. 

4 

Darparu - 
Canolfannau 
Chwaraeon a 
Byw'n Iach 
 

Canfod barn ar 
ddileu’r 
ddarpariaeth ac 
arbed £852,140 

16 aelod (allan o 42) o’r farn na ddylid 
canfod barn ar unrhyw doriad a chyn 
torri / cau, angen caniatáu cyfnod 
rhesymol o amser i weld os yw’r 
canolfannau yn gallu gweithredu 
mewn modd hunangynhaliol. 
6 aelod arall (allan o 42) o’r farn y 
dylid canfod barn ar gau’r cyfan a 
pheidio gwahaniaethu rhwng 
ardaloedd. 
1 aelod (allan o 42) o’r farn y dylid 
canfod barn ar bob canolfan yn 
unigol. 

Cytunaf  gyda 
sylwadau’r aelodau o 
ran yr egwyddor i fod 
yn hunan gynhaliol 
ond argymhellir y dylid 
parhau i  ganfod barn 
ar doriad posib o 
£852,140 er mwyn 
canfod barn y 
cyhoedd. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

 

5 
Mynwentydd 
 

Canfod barn ar dorri 
gwair chwe gwaith y 
flwyddyn yn hytrach 
na saith ac arbed 
£38,000 
 

19 aelod (allan o 41) o'r farn y dylid 
canfod barn ar doriad uwch e.e. torri 
gwair 5 gwaith y flwyddyn yn unig. 

Argymhellir derbyn 
sylwadau’r aelodau i 
leihau amlder torri 
gwair ymhellach i 5. 

6 
Archifau 
 

Canfod barn ar 
ganoli’r 
ddarpariaeth ac 
arbed £67,719 

10 aelod (allan o 42) o’r farn y dylid 
lleihau Dolgellau a Chaernarfon yn 
hytrach na chau Dolgellau. 
6 aelod (allan o 42) o’r farn y dylid 
canfod barn ar dorri’r gyllideb gyfan 
gan gynnig opsiwn o gadw 1 
canolfan mewn lleoliad canolog o 
fewn y sir. 

Argymhellir y dylid 
cytuno gyda’r sylw 
ond gan ganfod barn 
ar ganoli’r 
ddarpariaeth a 
chynnwys opsiwn arall 
o ran lleihau’r 
ddarpariaeth yn 
Nolgellau a 
Chaernarfon a / neu 
codi ffi am y 
gwasanaeth. 

7 

Adfywio 
Cymunedol  
 

Canfod barn ar 
ddileu’r 
ddarpariaeth ac 
arbed £341,000 

15 aelod (allan o 42) o’r farn na ddylid 
canfod barn ar unrhyw doriad gan 
fod angen gwarchod yr elfen 
‘grantiau’ a bod y gwasanaeth yn 
hanfodol i ddyfodol cymunedau. 

Nodaf y sylwadau ond 
er mwyn gweld beth 
yw barn y cyhoedd 
argymhellir y dylid 
parhau gyda chanfod 
barn ar doriad posib o 
£341,000. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

8 

Morwrol a 
Pharciau 
Gwledig  
 

Canfod barn ar 
opsiynnau o beidio 
rheoli traethau ac 
arbed £81,900 

6 aelod (allan o 42) o’r farn na ddylid 
canfod barn ar unrhyw doriad gan 
fod pob toriad yn cael fwy o effaith ar 
ardaloedd gwledig. 
2 aelod (allan o 42) o’r farn y dylid 
canfod barn ar doriad uwch ar 
wahan i’r elfennau statudol. 
6 aelod arall (allan o 42) o’r farn na 
ddylid canfod barn ar unrhyw doriad 
oherwydd yr effaith ar dwristiaeth a 
diogelwch y traethau 

Argymhellir y dylid 
parhau gyda chanfod 
barn ar doriad posib o 
£81,900. 

9 
Bioamrywiaeth 
 

Canfod barn ar 
ddileu swydd  ac 
arbed £30,000 

13 aelod (allan o 45) o’r farn y dylid 
torri mwy gan fod y cyrff eraill yn 
medru rhoi’r farn arbenigol e.e. 
Cyfoeth Naturiol Cymru 

Cytunaf gyda’r sylw 
ac argymhellir canfod 
barn ar doriad posib o 
2 swydd yn hytrach 
nag un.   

10 

Cyllideb 
Awtistiaeth 
 

Canfod barn ar 
ddileu’r gyllideb ac 
arbed £40,000. 

13 aelod (allan o 41) o’r farn na ddylid 
canfod barn ar dorri’r gyllideb yma 
gan ei fod rhaid gwarchod unigolion 
bregus iawn ac osgoi gwariant i’r 
dyfodol. 

Derbyn sylwadau’r 
aelodau ac argymellir 
na ddylid canfod barn 
ar dorri’r gyllideb hon. 

11 
Ol-16 
 

Canfod barn ar 
leihau oriau o 20% 
ac arbed £200,000 
 

7 aelod (allan o 42) yn cytuno dylid 
ceisio barn y cyhoedd ar doriad o 
£100,000 yn hytrach na £200,000 
oherwydd pryderon y byddai’n creu 
costau uwch i wasanaethau eraill y 

Derbyn sylwadau’r 
aelodau ac argymell 
canfod barn ar dorri 
£100,000 oherwydd 
risg y byddai costau 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

Cyngor.    
Roedd 6 aelod arall yn teimlo na 
ddylid canfod barn ar doriadau yn y 
maes gan roi cyfle i GISDA wneud y 
gwaith yn rhatach. 

uwch yn y dyfodol o 
fynd rhy bell. 

12 
Rheoli Llygredd 
 

Canfod barn ar 
ddileu pedair swydd 
ac arbed £140,000 

11 aelod (allan o 45) o’r farn na ddylid 
ceisio barn y cyhoedd ond roedd 1 
o’r aelodau o blaid canfod barn ar 
doriad llai (3 aelod yn benodol eisiau 
canfod barn ar dorri un swydd yn 
unig) 

Derbyn sylwadau’r 
aelodau o ran risgiau 
i’r gwasanaeth ac 
felly argymhellir 
canfod barn ar dorri 2 
swydd ac arbed 
£70,000 yn unig. 

13 
Llyfrgelloedd  
 

Canfod barn ar dorri 
elfennau o’r 
gwasanaeth ac 
arbed £340,000 

11 aelod (allan o 42) o’r farn bod 
angen gwarchod y llyfrgell deithiol 
gan ei fod yn wasanaeth pwysig i’r 
henoed.  

Nodaf sylw’r aelodau 
ac argymhellir felly y 
dylid canfod barn ar 
doriad posib o 
£340,000 ond  
ychwanegu opsiwn 
‘llyfrgell deithiol’ fel 
opsiwn ar wahan. 

14 

Dileu cymorth i 
blant o fewn 
llochesi 
Cymorth i 
Ferched Bangor 
a Blaenau 

Canfod barn ar dorri 
Cytundeb Lefel 
Gwasanaeth gyda 
Cymorth i Ferched 
ac arbed £53,000 
 

11 aelod (allan o 42) aelod yn nodi na 
ddylid ceisio barn y cyhoedd 
oherwydd gan y byddai’r toriad yn 
creu costau uwch i’r Cyngor o ran sgil 
effaith ar wasanaethau eraill. 

Angen ystyriaeth 
bellach i’r risg 
byddai’r toriad yn 
cynyddu costau i’r 
dyfodol.  Cyflwynir 
gwybodaeth bellach 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

Ffestiniog. yn y cyfarfod. 

15 

Twristiaeth a 
Marchnata 
 

Canfod barn ar 
ddileu’r Gwasanaeth 
ac arbed £459,860 

10 aelod (allan o 42) o’r farn y dylid 
parhau i gynnal y deunydd ar lein yn 
sgil unrhyw doriad. 
1 aelod (allan o 42) o’r farn bod y 
toriadau yn rhy eithafol oherwydd 
beth fydd yr effaith ar dwristiaeth a 
chyflogaeth tymhorol 

Derbyn sylw’r aelodau 
ac argymhellir canfod 
barn ar doriad posib o 
£459,860 ond gan 
gynnwys opsiwn 
penodol o barhau i 
gynnal deunydd ar 
lein. 

16 
Cefnogi Busnes  
 

Canfod barn ar 
ddileu’r Gwasanaeth 
Cefnogi Busnes ac 
arbed £93,390. 

5 aelod (allan o 42) o’r farn na ddylid 
torri’r maes yma gan fod risg i’r 
economi yn rhy uchel. 
6 aelod (allan o 42) o’r farn y dylid 
canfod barn ar dorri mwy pe bai eraill 
yn darparu’r un gwasanaeth. 

Argymhellir parhau i  
ganfod barn ar doriad 
posib o £93,390. 

17 

Gwasanaeth 
Gweithredol 
(Adran Plant) 

Canfod barn ar dorri 
hyd at 4.5 swydd ac 
arbed £180,000 
 

10 aelod (allan o 42) o’r farn y dylid 
ceisio barn y cyhoedd ar doriad o 2 
swydd yn hytrach na 4.5 swydd 
oherwydd pryder y byddai’r toriad yn 
cynyddu’r risg i’r Cyngor yn ormodol. 

Derbyn sylwadau’r 
aelodau ac argymell 
canfod barn ar leihad 
o 2 swydd yn unig. 

18 

Goleuo Ffyrdd 
Sirol a 
Chefnffyrdd 
 

Ni ddylid canfod 
barn ar unrhyw 
doriadau ond 
gwneud darn o 
waith i ystyried a ellid 
dileu rhai lampau 

10 aelod (allan o 41) o’r farn y dylid 
canfod barn ar doriadau yn y maes 
yma er mwyn rhoi’r dewis i’r cyhoedd 
i gloriannu toriadau yn y maes yn 
erbyn toriadau posib eraill 

Argymhellir na ddylid 
canfod barn ar 
unrhyw doriad yn y 
maes gan na fyddai 
yn arwain at arbedion 
yn y tymor canolig. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

stryd.  Byddai’r gost 
o’u dad-gomisiynu 
yn uwch na’r 
arbediad fyddai’n 
cael ei greu. 
Mae yna nifer o 
gynlluniau 
effeithlonrwydd dan 
sylw yn y maes yma 
gan gynnwys cynllun 
i newid goleuadau 
ffyrdd y sir i 
dechnoleg LED fydd 
yn cyflawni arbedion 
sylweddol ar gostau 
ynni i’r Cyngor.   

19 

Polisi Cynllunio 
ar y Cyd 
 

Canfod barn ar 
ddileu dwy swydd 
ac arbed £30,000 
(cyfraniad 
Gwynedd) 

9 aelod (allan o 45) o’r farn y dylid 
torri mwy ac ail edrych ar yr adnodd 
sydd ei angen i gynnal y cynllun 
datblygu lleol 

Derbyn sylwadau’r 
aelodau ac felly 
argymhellir canfod 
barn ar dorri 3 swydd 
ac arbed £45,000. 

20 
Digartrefedd  
 

Canfod barn ar 
ddileu swydd a dileu 
cyfraniad Cyngor ar 
Bopeth ac arbed 
£43,000 

9 aelod (allan o 21) o’r farn na ddylid 
canfod barn ar dorri Cyngor Ar 
Bopeth oherwydd eu bod yn gwneud 
gwaith da i reoli’r galw ar 
wasanaethau’r Cyngor 

Derbyn sylwadau’r 
aelodau ac felly 
argymhellir canfod 
barn ar dorri swydd yn 
unig a pheidio 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

cynnwys Cyngor ar 
Bopeth. 

21 

Prosiectau 
Economaidd 
Strategol  
 

Canfod barn ar 
ddileu’r gwasanaeth 
ac arbed £266,460 

2 aelod (allan o 42) o’r farn na ddylid 
ceisio barn y cyhoedd oherwydd y 
pwyslais o greu a chadw swyddi yng 
Ngwynedd 
6 aelod (allan o 42) yn teimlo nad 
yw’n bosib dod i gasgliad oherwydd 
diffyg gwybodaeth 
1 aelod (allan o 42) o’r farn y dylid 
canfod barn ar doriad llai er mwyn 
cynnal rhywfaint o’r gefnogaeth 

Argymhellir parhau i  
ganfod barn ar doriad 
posib o £266,460. 

22 
Pont Aber 
 

Canfod barn ar 
gau’r bont i 
gerddwyr ac arbed 
£54,000 

9 aelod (allan o 41) o’r farn na ddylid 
torri’r gwasanaeth gan bod angen 
ymchwilio i drosglwyddo’r cyfrifoldeb 
i’r Ymddiriedolaeth Harbwr.  

Os bydd yna allu i 
drosglwyddo byddai 
modd i hynny gymryd 
lle toriad ond hyd nes 
y bydd wedi ei 
wireddu argymhellir 
parhau i  ganfod barn 
ar doriad posib o 
£54,000. 

23 

Glanhau 
Strydoedd 
 

Canfod barn ar 
ddiddymu Gang 
Cymunedol, 
diddymu’r 
gwasanaeth biniau 

8 aelod (allan o 41) yn nodi pryder 
mawr am y cynnig o ddiddymu’r 
gwasanaeth biniau stryd a bod hyn 
yn mynd yn rhy bell a chael effaith ar 
dwristiaeth, a oes modd cwtogi yn 

Nodaf y pryder ond 
byddai’n fuddiol cael 
barn bobl Gwynedd 
ac felly argymhellir 
canfod barn ar doriad 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

stryd ac newid 
cyfnod ymateb i 
lanhau ardaloedd 
ac arbed £480,000 

hytrach? posib o £480,000. 

24 
Trethi  
 

Canfod barn ar 
ddileu swydd a bod 
y cyhoedd yn talu ffi 
am dalu treth cyngor 
mewn swyddfa bost 
ac arbed £65,000 

8 aelod (allan o 38) o’r farn y dylid 
canfod barn ar ddileu’r swydd yn unig 

Argymhellir parhau i 
ganfod barn ar doriad 
posib o £65,000. 

25 
Dileu cynllun 
gofalwyr ifanc. 

Canfod barn ar dorri 
Prosiect Cefnogi 
Gofalwyr Ifanc ac 
arbed £34,000 

8 aelod (allan o 42) o’r farn na ddylid 
canfod barn ar dorri’r gwasanaeth 
yma 

Argymhellir parhau i 
ganfod barn ar doriad 
posib o £34,000. 

26 

Cyfiawnder 
Ieuenctid 
 

Ni ddylid canfod 
barn ar unrhyw 
doriadau gan fod y 
gwaith yn statudol 
ac yn osgoi costau 
uwch yn y dyfodol 
 

8 aelod (allan o 42) o’r farn y dylid 
canfod barn ar doriadau yn y maes 
yma o ystyried maint y gyllideb. 

Derbyn sylwadau’r 
aelodau ac argymell 
canfod barn ar dorri 1 
swydd 

27 

Cludiant 
Cyhoeddus 
 

Canfod barn ar 
leihau teithiau bws 
cyhoeddus ar draws 
y sir ac arbed 
£300,000 (toriad 

1 aelod (allan o 45) eisiau canfod 
barn ar ddileu’r cyfan 
4 aelod (allan o 45) yn cynnig y dylid 
canfod barn ar dorri mwy na £300,000 
2 aelod (allan o 45) o’r farn y dylid 

Argymhellir parhau i 
ganfod barn ar doriad 
posib o £300,000. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

mewn 20% o 
rwydwiath cludiant 
cyhoeddus y Sir)  

canfod barn ar dorri llai na £300,000 

28 

Cefnogol – 
Derwen 
 

Canfod barn ar dorri 
20% ac arbed 
£150,000 
 

6 aelod (allan o 42) o’r farn na ddylid 
canfod barn ar doriadau yn y maes 
gan fod angen gwarchod y 
gwasanaeth ar bob cyfrif. 

Argymhellir parhau i  
ganfod barn ar doriad 
posib o £150,000. 

29 
Gyda'n Gilydd 
 

Ni ddylid canfod 
barn ar unrhyw 
doriadau gan fod y 
gwaith yn osgoi 
costau uwch yn y 
dyfodol 

6 aelod (allan o 42) o’r farn y dylid 
canfod barn ar doriadau yn y maes 
heb amharu ar ddenu unrhyw 
grantiau  

Argymhellir peidio 
canfod barn ar doriad 
yn y maes 

30 

Datblygu 
Rhaglenni 
Chwaraeon a 
Byw'n Iach 

Canfod barn ar dorri 
elfennau o’r 
gwasanaeth ac 
arbed £150,213 

6 aelod (allan o 42) o’r farn y dylid 
canfod barn ar dorri’r cyfan. 

Argymhellir parhau i 
ganfod barn ar doriad 
posib o £150,213.  

31 

Rheolaeth 
Datblygu 
  

Ni ddylid canfod 
barn ar unrhyw 
doriadau gan y 
byddai dirywiad ym 
mherfformiad y 
Cyngor o ran 
prosesu ceisiadau 
cynllunio o fewn 8 
wythnos 

6 aelod (allan o 45) eisiau ystyried torri 
rhywfaint ar yr uned gan bod angen 
ystyried pob toriad posib 

Argymhellir peidio 
canfod barn ar 
unrhyw doriad yn y 
maes. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

(perfformiad hyd at 
Ionawr 2015 yn 
76.5%) a dirywiad ym 
mherfformiad y 
Cyngor o ran 
ymateb i gwynion 
gorfodaeth o fewn 
12 wythnos 
(perfformiad hyd at 
Ionawr 2015 yn 
76.8%).   

32 

Celfyddydau 
ac 
Amgueddfeydd  
 

Canfod barn ar 
ddileu’r Gwasanaeth 
ac arbed £379,660 

1 aelod (allan o 42) o’r farn y dylid 
canfod barn ar y cyfan yn amodol os 
yw’r Cyngor wedi buddsoddi yn 
natblygiad Storiel. 
4 aelod (allan o 42) o’r farn na ddylid 
canfod barn ar gau Neuadd Dwyfor 
gan ei fod yn holl bwysig i drigolion 
Pen Llyn.  

Argymhellir parhau i  
ganfod barn ar doriad 
posib o £379,660. 

33 
Amlosgfa 
 

Ni ddylid canfod 
barn ar unrhyw 
doriadau oherwydd 
bod yr uned yn creu 
incwm net i’r Cyngor 
a byddai unrhyw 
doriad yn 

4 aelod (allan o 41) o’r farn y dylid 
canfod barn ar dorri gwasanaeth a 
gwasgu arbedion allan o’r 
gwasanaeth 

Argymhellir peidio 
canfod barn ar 
unrhyw doriad yn y 
maes. [Bydd manteisio 
ar gyfleoedd i wasgu 
arbedion 
effeithlonrywdd yn 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

gwaethygu sefyllfa 
ariannol y Cyngor. 

parhau] 

34 

Gwaith Stryd 
(Gorfodaeth a 
Thrafnidiaeth) 

Canfod barn ar 
ddileu swydd ac 
arbed £30,000 

4 aelod (allan o 45) o’r farn y dylid 
canfod barn ar doriad uwch gan bod 
modd cymryd mwy o amser i wneud y 
gwaith 

Argymhellir parghau i 
ganfod barn ar doriad 
posib o £30,000. 

35 
Rheoli Traffig 
 

Canfod barn ar 
ddileu dwy swydd a 
thorri’r gyllideb 
cyflawni gwelliannau 
i’r briffordd ac arbed 
£189,400 

4 aelod (allan o 45) yn teimlo bod 
gormod o doriad yma ac na ddylid 
canfod barn ar yr elfennau yn torri ar 
y gyllideb gwelliannau (cyfanswm o 
£130k). 

Argymhellir parhau i  
ganfod barn ar doriad 
posib o £189,400. 

36 Gorfodaeth Tai 
Canfod barn ar 
ddileu swydd ac 
arbed £30,000 

4 aelod (allan o 21) o’r farn os gellir 
torri ar yr elfen Rheolaeth a 
Strategaeth Tai (sydd hefo llai o staff) 
gellir torri mwy yma ac felly dylid 
canfod barn ar dorri 

Argymhellir parhau i  
ganfod barn ar doriad 
posib o £30,000. 

37 

Cynllun Lleoli 
Oedolion 
 

Ni ddylid canfod 
barn ar unrhyw 
doriadau gan fod y 
cynllun hwn yn 
ffordd cost effeithiol 
o ddarparu gofal i 
oedolion bregus a 
byddai unrhyw 
doriad yn golygu 

3 aelod (allan o 21) yn meddwl fod lle 
i dorri gan unwaith mae rhywbeth 
wedi ei drefnu mae’r gwaith yn 
gorffen.  

Argymhellir peidio 
canfod barn ar 
unrhyw doriad yn y 
maes. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

costau uwch i’r 
Cyngor. 
 

38 
Glendid Dwr a 
Bwyd 

Canfod barn ar 
ddileu dwy swydd 
ac arbed £72,000 

3 aelod (allan o 45) o’r farn y dylid 
canfod barn ar doriad llai gan fod 
angen bod yn wyliadwrus nad ydym 
yn llithro yn ôl i sefyllfa broblemus y 
gorffennol 

Argymhellir parhau i 
ganfod barn ar doriad 
posib o £72,000. 

39 

Safonau 
Masnach 
(Diwydiant) 
 

Ni ddylid canfod 
barn ar unrhyw 
doriadau gan fod yr 
uned yn gyfrifol am 
orfodi’r 
ddeddfwriaeth yn 
ymwneud ag Iechyd 
Anifeiliaid ac am 
gymryd camau 
adfer y mae gofyn i'r 
Cyngor eu gwneud 
pe byddai achosion 
niferus yn digwydd 
e.e. clwyf traed a'r 
genau. 
 

3 aelod (allan o 45) o’r farn y dylid 
canfod barn ar doriad gan ystyried 
cyfuno gwaith yr Uned Safonnau 
Masnach 

Argymhellir peidio 
canfod barn ar 
unrhyw doriad yn y 
maes. 

40 
Casglu Sbwriel 
 

Ni ddylid canfod 
barn ar unrhyw 

3 aelod (allan o 41) yn nodi dylid 
canfod barn ar doriad yn yr uned 

Argymhellir peidio 
canfod barn ar 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

doriadau gan ei bod 
yn ofynnol i’r Cyngor 
gael trefniadau ar 
gyfer casglu sbwriel.   

yma e.e. casglu sbwriel bob mis yn 
hytrach na phob tair wythnos 

unrhyw doriad yn y 
maes gan bwysleisio’r 
angen i ganfod 
arbedion 
effeithlonrwydd 
pellach. 

41 
Cynnal Tiroedd 
    

Canfod barn ar 
ddileu’r 
ddarpariaeth ac 
arbed £500,000 

2 aelod (allan o 41) o’r farn na ddylid 
canfod barn ar y toriad hwn  

Argymhellir parhau i  
ganfod barn ar doriad 
posib o £500,000. 

42 

Rheoli Asedau 
Clientau 
 
 

Ni ddylid canfod 
barn ar unrhyw 
doriadau gan fod yr 
uned yn cyflawni rôl 
sy’n statudol a 
byddai ei leihau yn 
golygu na fyddem 
yn cwrdd a’r 
dyletswydd hwnnw. 

2 aelod (allan o 21) o’r farn y dylid 
canfod barn ar doriad gan bod 
angen edrych ar effeithlonrwydd yr 
uned. 

Argymhellir peidio 
canfod barn ar 
unrhyw doriad yn y 
maes. 

43 

Gweithredu 
Gwledig 
 

Canfod barn ar 
ddileu swydd a 
thorri’r gyllideb 
cynnal ac arbed 
£148,490 

 
2 aelod (allan o 45) o’r farn y dylid 
canfod barn ar doriad llai gan y 
byddai’r toriad yma yn rhy eithafol ac 
yn creu problemau i’r dyfodol o ran 
gordyfiant ac felly costau uwch 
 

Argymhellir parhau i  
ganfod barn ar doriad 
posib o £148,490. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

44 

Cynllunio 
Ymlaen a 
Datblygu Beicio 
 

Ni ddylid canfod 
barn ar unrhyw 
doriadau gan fod y 
gwaith dichonoldeb 
a wneir gan yr uned 
yn denu cyllidebau 
cyfalaf sylweddol i 
Wynedd ar gyfer 
gwelliannau 
diogelwch ffyrdd, 
pontydd a hwyluso 
llif traffig.  

2 aelod (allan o 45) eisiau ystyried torri 
rhywfaint ar yr uned yn sgil maint y 
toriadau sydd ei angen 

Argymhellir peidio 
canfod barn ar 
unrhyw doriad yn y 
maes. 

45 

Safonau 
Masnach 
(Manwerthu) 
  

Ni ddylid canfod 
barn ar unrhyw 
doriadau gan ei bod 
yn ofynnol i’r Cyngor 
ymdrin ag achosion 
cymhleth ar ran 
defnyddwyr/ cysylltu 
â masnachwyr i 
negodi a monitro 
unrhyw dor-cyfraith.   
Hefyd gwarchod 
trigolion y sir rhag 
digwyddiadau / 
adroddiadau o 

2 aelod (allan o 45) o’r farn y dylid 
canfod barn ar doriad gan ystyried 
trosglwyddo’r cyfrifoldeb 

Argymhellir peidio 
canfod barn ar 
unrhyw doriad yn y 
maes. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

droseddau stepen 
drws / masnachu 
drwg.   

46 

Diogelwch y 
Ffyrdd 
 

Ni ddylid canfod 
barn ar unrhyw 
doriadau gan y 
byddai risg o 
ddamweiniau ar y 
ffyrdd yn cynyddu. 

2 aelod (allan o 45) eisiau ystyried torri 
rhywfaint ar yr uned yn sgil maint y 
toriadau sydd ei angen 

Argymhellir peidio 
canfod barn ar 
unrhyw doriad yn y 
maes. 

47 
Pont Abermaw 
 

Canfod barn ar 
gau’r bont i 
gerddwyr ac arbed 
£30,800 

1 aelod (allan o 41) o’r farn na ddylid 
torri’r gwasanaeth gan ei fod yn rhan 
o’r Llwybr Arfordir 

Argymhellir parhau i  
ganfod barn ar doriad 
posib o £30,800. 

48 

Llwybrau 
Cyhoeddus 
 

Canfod barn ar 
haneru maint y 
gweithlu a haneru’r 
gyllideb cynnal ac 
arbed £320,000 

1 aelod (allan o 45) o’r farn na ddylid 
canfod barn oherwydd yr effaith ar 
dwristiaeth a risg o gynyddu costau’r 
dyfodol. 

Argymhellir parhau i  
ganfod barn ar doriad 
posib o £320,000. 

49 
Incwm a Lles  
 

Ni ddylid canfod 
barn ar unrhyw 
doriadau gan fod yr 
uned yn sicrhau bod 
defnyddwyr yn 
derbyn cymorth 
ariannol a’r Cyngor 
yn derbyn yr holl 

1 aelod (allan o 21) o’r farn y dylid 
canfod barn ar dorri  

Argymhellir peidio 
canfod barn ar 
unrhyw doriad yn y 
maes. 



Rhif Uned 
Awgrym cychwynnol 

y Cabinet 
Sylwadau’r Aelodau yn y Gweithdai 

Argymhelliad yr Aelod 

Cabinet y Cyng. 

Peredur Jenkins 

incwm disgwyliedig.  
Byddai unrhyw 
doriad o bosib yn 
gwaethygu sefyllfa 
ariannol y Cyngor.   

50 

Gweithwyr 
Maes 
(Gweithwyr 
Cymdeithasol, 
Therapyddion 
ac Aseswyr)  

Canfod barn ar 
ddileu 9 swydd ac 
arbed £360,000 

Cytuno i ganfod barn ond bod angen 
manylu pa ardal sy’n cael ei effeithio. 
1 aelod (allan o 21) o’r farn na ddylid 
canfod barn ar unrhyw doriad. 

Argymhellir parhau i  
ganfod barn ar doriad 
posib o £360,000. 

51 

Grantiau ac 
Ardaloedd 
Adnewyddu 

Canfod barn ar 
ddileu 2 swydd ac 
arbed £60,000 

1 aelod (allan o 21) o’r farn na ddylid 
torri  

Argymhellir parhau i 
ganfod barn ar doriad 
posib o £60,000. 

52 

Gorfodaeth 
Stryd 
 

Canfod barn ar 
ddileu’r 
ddarpariaeth ac 
arbed £300,150 

Cytuno gyda sylwadau’r Cabinet ond 
canfod barn ar doriad llai. 

Argymhellir parhau i 
ganfod barn ar doriad 
posib o £300,150. 

 

 
 



SYLWADAU’R AELODAU AR FATERION CORFFORAETHOL SY’N GROES I SYLWADAU’R CABINET 

 

Cyf. Uned 
Awgrym cychwynnol y 

Cabinet 

Sylwadau’r Aelodau yn y 

Gweithdai 

Argymhelliad y Cyng. 

Peredur Jenkins, yr 

Aelod Cabinet dros 

Adnoddau 

53 
Cyllid a Chyfrifeg  
 

Canfod barn ar ddileu 
dwy swydd ac arbed 
£50,000 

15 aelod (allan o 41) o’r farn y 
dylid canfod barn ar doriad 
uwch 

Argymhellir cadw at y 
farn wreiddiol am 
nawr ond gan hefyd 
ystyried y 
cymhariaethau 
diweddaraf cyn dod I 
gasgliad terfynol. 

54 
Uned Gyfathrebu  
 

Ni ddylid canfod barn ar 
unrhyw doriadau gan fod 
angen yr adnodd yma yn 
y cyfnod nesaf i 
gyfathrebu’r newidiadau 
yn sgil y toriadau. 

10 aelod (allan o 27) eisiau 
canfod barn ar dorri 
Newyddion Gwynedd cyn torri 
gwasanaethau eraill 
3 aelod (allan o 27) yn nodi 
dylid canfod barn ar doriadau 
yn y maes yma gan nad yw’r 
cyfiawnhad o fod angen mwy 
o adnodd yn y tymor byr yn 
reswm digonnol. 

Argymhellir cadw at y 
farn wreiddiol. 

55 

Cefnogi Gweithlu 
(Oedolion) 
 

Canfod barn ar ddileu 7 
swydd ac arbed £200,000 

11 aelod (allan o 21) o’r farn 
bod torri 7 swydd yn ormodol 
mewn un cam, a fyddai’n well 
cychwyn gyda thorri 3 swydd? 

Derbyn sylwadau’r 
aelodau ac argymell 
canfod barn ar dorri 3 
swydd yn y lle cyntaf 
a gweld beth fydd yr 
effaith. 



Cyf. Uned 
Awgrym cychwynnol y 

Cabinet 

Sylwadau’r Aelodau yn y 

Gweithdai 

Argymhelliad y Cyng. 

Peredur Jenkins, yr 

Aelod Cabinet dros 

Adnoddau 

56 

Stadau a 
Chyfleusterau 
 

Canfod barn ar dorri’n ôl 
ar y gwasanaeth gofalu 
yn swyddfeydd 
Caernarfon a dileu swydd 
ac arbed £40,000 

5 aelod (allan o 45) o’r farn na 
ddylid canfod barn ar unrhyw 
doriad gan y byddai sgil 
effaith ar weddill staff 
swyddfeydd Caernarfon 
 

Argymhellir cadw at y 
farn wreiddiol. 

57 

Alcohol a 
Chyffuriau  
 

Canfod barn ar ddileu 
cyllidebau prosiectau ac 
arbed £28,900. 

5 aelod (allan o 41) o’r farn na 
ddylid canfod barn ar dorri’r 
gyllideb gan nodi pryder a 
fyddai’r toriad yma yn cael 
gwrandawiad teg sy’n 
cynnwys toriadau sylweddol 
eraill. 
 

Argymhellir cadw at y 
farn wreiddiol. 

58 

Datblygu Gweithlu 
(Hyfforddiant 
Oedolion)  
 

Canfod barn ar ddileu 2 
swydd ac arbed £75,000 

5 aelod (allan o 21) o’r farn y 
dylid canfod barn ar doriad 
uwch pe bai gennym 
ddarpariaethg                                                                                                                            
ymharol uwch. 

Derbyn sylwadau’r 
aelodau ac argymell 
canfod barn ar doriad 
sydd yn mynd a ni i 
fuddsoddiad 
cyfartaledd 
cynghorau Gogledd 
Cymru. 

59 

Ymgynghorol 
Iechyd a 
Diogelwch 

Canfod barn ar ddileu 
dwy swydd ac arbed 
£80,000. 

4 aelod (allan o 41) o’r farn y 
dylid canfod barn ar doriad llai 
yn sgil yr uchod. 

Argymhellir cadw at y 
farn wreiddiol.  



Cyf. Uned 
Awgrym cychwynnol y 

Cabinet 

Sylwadau’r Aelodau yn y 

Gweithdai 

Argymhelliad y Cyng. 

Peredur Jenkins, yr 

Aelod Cabinet dros 

Adnoddau 

 

60 

Uwch Reolaeth y 
Cyngor 
 

Yn wyneb y ffaith fod 
niferoedd uwch 
swyddogion y Cyngor 
eisoes wedi cael eu 
lleihau’n sylweddol o 30 
swydd llawn amser i 22 
(sef gyda’r isaf yng 
ngogledd Cymru) a’r 
angen i sicrhau arweiniad 
cadarn i wireddu’r 
rhaglen anferth sydd o’n 
blaenau, barn y Cabinet 
yw na ddylid torri ar hyn o 
bryd ond y dylid cadw 
golwg allan am 
gyfleoedd pellach i 
leihau os cyfyd y cyfle yn 
y tair blynedd nesaf 

4 aelod (allan o 27) eisiau 
canfod barn ar dorri swydd 
neu rannu ysgrifenyddesau 

Yn wyneb y 
gostyngiad sylweddol 
a wnaed eisoes a’r 
sefyllfa gymharol gyda 
chynghorau eraill, 
argymhellir cadw at y 
farn wreiddiol gan 
adolygu’r sefyllfa’n 
barhaus ac ystyried 
cyfleoedd arbedion 
pellach pe bai’r cyfle 
yn codi. 

61 

Gofal Cwsmer 
(Oedolion) 
   

Canfod barn ar ddileu 2 
swydd ac arbed £85,000 

4 aelod (allan o 21) o’r farn na 
ddylid canfod barn ar unrhyw 
doriad yn y maes gan eu bod 
yn teimlo bod 2 swydd yn 
ormodol ac a fyddai’n bosib 
partneru gyda Galw 

Argymhellir cadw at y 
farn wreiddiol  



Cyf. Uned 
Awgrym cychwynnol y 

Cabinet 

Sylwadau’r Aelodau yn y 

Gweithdai 

Argymhelliad y Cyng. 

Peredur Jenkins, yr 

Aelod Cabinet dros 

Adnoddau 

Gwynedd. 

62 

Rheolaeth a 
Strategaeth Tai 
 

Canfod barn ar ddileu 2 
swydd ac arbed £75,000 

3 aelod (allan o 21) o’r farn na 
ddylid torri’r gwasanaethau 
yma oherwydd byddai’r maes 
pwysig hwn yn dioddef 

Yn sgil diweddariad ar 
y goblygiadau o dorri 
dwy swydd a’r effaith 
a gaiff ar allu’r Cyngor 
i ddenu grantiau 
argymhellir canfod 
barn ar dorri un swydd 
ac arbed £37,500. 

63 
Democratiaeth 
 

Canfod barn ar leihau’r 
nifer o aelodau o 75 i 66 
ac arbed £120,000, sy’n 
amodol ar gadarnhad 
gan Lywodraeth Cymru 
am gynigion ar ffiniau 
etholaethau. 

2 aelod (allan o 41) o’r farn na 
ddylid canfod barn ar unrhyw 
doriad ar hyn o bryd ac 1 
aelod o blaid canfod barn ar 
doriad uwch 

Argymhellir cadw at y 
farn wreiddiol.  

64 
Hunaniaith  
 

Ni ddylid canfod barn ar 
unrhyw doriadau yn sgil 
pwysigrwydd y swydd 
yma i ymrwymiad y 
Cyngor i hybu’r 
Gymraeg. 

2 aelod (allan o 41) o’r farn 
bod angen canfod barn ar 
dorri’r adnodd gan nad yw’r 
adnodd yn ddigonol i gael 
effaith ar draws y Sir 

Argymhellir cadw at y 
farn wreiddiol. 

65 
Cyflogau 
 

Ni ddylid canfod barn ar 
unrhyw doriadau 
oherwydd byddai lleihau 

2 aelod (allan o 41) yn 
anghytuno na ddylid torri a 
dylid canfod barn ar dorri’r 

Argymhellir cadw at y 
farn wreiddiol. 



Cyf. Uned 
Awgrym cychwynnol y 

Cabinet 

Sylwadau’r Aelodau yn y 

Gweithdai 

Argymhelliad y Cyng. 

Peredur Jenkins, yr 

Aelod Cabinet dros 

Adnoddau 

nifer staffio yn creu risg i’r 
Cyngor o fethu a 
chydymffurfio gyda 
gofynion statudol a hefyd 
risg o fethu talu ein 
gweithwyr yn gywir ac ar 
amser neu i fethu a thalu 
didyniadau priodol i gyrff 
fel Tollau ei Mawrhydi.  
Byddai methu a gwneud 
hynny yn gallu arwain at 
ddirwyo’n sylweddol. 

uned 
 



4 Camau Nesaf 

 

4.1 Mae’r camau allweddol ac amserlen adnabod a chytuno toriadau 
digonol i gyfarfod Strategaeth Ariannol y Cyngor am y cyfnod hyd 
at 2017 fel a ganlyn:- 

30 Gorffennaf  Penderfyniad ar ba doriadau posib y dylid 
canfod barn y cyhoedd arnynt 

Medi –  Tachwedd Cyfnod canfod barn y cyhoedd 
 

Rhagfyr Holl aelodau i ystyried yr adborth a 
blaenoriaethu’r toriadau 

Mawrth  Cyngor llawn i benderfynu ar y toriadau 
 

 
 

 

 
Barn y swyddogion statudol 

 

Y Prif Weithredwr: 

Mae’r adroddiad yma yn rhan allweddol o’r daith i geisio darganfod beth 
yw gwir flaenoriaethau bobl Gwynedd er mwyn i’r Cyngor gymryd hynny i 
ystyriaeth wrth benderfynu ymhle i dorri pan fyddwn yn cael ein gorfodi i 
wneud hynny. Mae’n bwysig tanlinellu mai canfod barn yw bwriad y 
broses yma ac nad oes yna unrhyw benderfyniadau yn cael eu cymryd 
hyd nes yn nes ymlaen yn y flwyddyn pan fyddwn wedi cael cyfle i 
ystyried y canlyniadau. 
 

Y Swyddog Monitro: 

Mae’r adroddiad yn argymell  llwybr  ar gyfer penderfynu ar ymateb y 
Cyngor i’r her ariannol sydd yn ei wynebu. Mae ystod o opsiynau yn cael 
eu hamlygu ar gyfer ymgynghoriad cyhoeddus ar adnabod 
blaenoriaethau. Y tu cefn i’r penawdau yma wrth gwrs mae nifer o 
ofynion cyfreithiol ynglŷn â daprau gwasanaethau ac ynglŷn â 
gweithredu newid. Gall fod y gofynion yma ynglŷn â materion megis 
prosesau statudol, cynnal ymgynghoriad priodol neu faterion cytundebol.  
Mae gofynion hefyd megis asesiadau Ardrawiad Cydraddoldeb fydd yn 
berthnasol i’r drefn cloriannu a phenderfynu ar gyfer nifer o opsiynau a 
bydd y rhain yn cael eu datblygu ar gyfer yr ymgynghoriad cyhoeddus 
cychwynnol yma. Wrth symud ymlaen a’r broses yma mae’n hanfodol fod 
llygaid gofalus yn cael ei gadw ar y gofynion yma er sicrhau fod unrhyw 
benderfyniadau terfynol fydd yn deillio yn briodol ac yn gadarn. 



 

Y Pennaeth Cyllid: 

Er bu sawl datblygiad diweddar, cadarnhaf fod y bwlch ariannol i’w gau 
dros y cyfnod rhwng eleni a 2017/18 yn parhau i fod tua £33m, yn unol â'r 
strategaeth ariannol dderbyniodd y Cyngor ar y 5ed o Fawrth.  Tra rydym 
yn dal ati gyda’r strategaeth arbedion effeithiolrwydd, ac yn uchafu'r 
swm gellid cynhaeafu o'r cynlluniau effeithiolrwydd a gynigwyd, mae’n 
anochel y bydd balans go sylweddol bydd raid sicrhau o dorri 
gwasanaethau.  Felly, rwy’n cefnogi’r argymhellion gerbron ac yn 
cadarnhau’r angen i symud ymlaen heb unrhyw oedi.  Cyflwynir sylwadau 
pellach ar y cynlluniau penodol, fel bo angen, ar lafar yng nghyfarfod y 
Cabinet. 
 

 
Atodiadau 

 

Atodiad 1 – Adran Plant a Chefnogi Teuluoedd 
 
Atodiad 2 – Adran Economi a Chymuned 
 
Atodiad 3 – Adran Priffyrdd a Bwrdeistrefol 
 
Atodiad 4 – Adran Ymgynghoriaeth Gwynedd 
 
Atodiad 5 – Adran Addysg 
 
Atodiad 6a – Adran Rheoleiddio 
Atodiad 6b – Adran Rheoleiddio – materion corfforaethol eu natur 
 
Atodiad 7a – Adran Oedolion, Iechyd a Llesiant 
Atodiad 7b – Adran Oedolion, Iechyd a Llesiant – materion corfforaethol 
eu natur 
 
Atodiad 8a – Adran Cyllid 
Atodiad 8b – Adran Cyllid – materion corfforaethol eu natur 
 
Atodiad 9a – Adran Cefnogaeth Gorfforaethol 
Atodiad 9b – Adran Cefnogaeth Gorfforaethol – materion corfforaethol 
eu natur 
 
Atodiad 10 – Tîm Rheoli 


